
ᔮᓄᐊᕆ 25, ᐋᑐᕙ, ᐋᓐᑎᐅᕆᐅ 
 

ᓄᓇᕗᒻᒥᑦ ᐱᓯᒪᔪᑦ ᑲᑎᒪᔩᑦ 
 
ᒪᓕᒐᓕᐅᖅᑎ ᔩᓂ ᐃᕼᐊᓗᐊᒃ (ᒥᓂᔅᑕ ᒪᓕᒐᓕᕆᔨᒃᑯᓐᓄᑦ), ᐅᐃᓕᐊᒻ ᒪᑲᐃ (ᒥᓂᔅᑕᐅᑉ ᑐᒡᓕᐊ)  
 
ᐃᖅᑲᓇᐃᔭᕐᕕᖕᒥ ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐊᖏᖃᑎᒌᖕᓂᖅ 
 
ᒥᓂᔅᑕᐅᑉ ᑐᒡᓕᐊ ᑳᕐ (ᓴᔅᑳᑦᑐᐊᓐ) ᐅᖃᓪᓚᓚᐅᖅᑐᖅ ᓴᖅᑭᔮᖅᑎᑦᑎᓯᓐᓈᑦ ᑲᓇᑕᒥ ᑲᑐᔾᔨᖃᑎᒌᑦ ᐊᐅᓚᑦᑎᔨᐅᔪᑦ 
ᐃᖅᑲᓇᐃᔭᖅᑎᑦ ᒪᓕᒐᖏᓐᓂᒃ ᑲᑎᒪᔨᕋᓛᒃᑲᓐᓃᑦ ᖃᓄᐃᓕᖓᓕᕐᓂᖏᓐᓂᒃ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑐᓂᒃ 
ᖃᓄᐃᙱᑦᑎᐊᕐᓂᕐᒧᓪᓗ ᐱᓕᕆᐊᖑᓂᐊᖅᑐᓂᒃ ᐸᕐᓇᐅᒻᒥᒃ ᑕᒪᕐᒥᒃ ᐃᓕᓴᕆᔭᐅᖁᓪᓗᒋᑦ, ᐊᖏᖃᑎᒌᒡᓗᑎᒃ ᐊᒻᒪ 
ᒪᓕᑦᑎᐊᕐᓗᑎᒃ ᐃᖅᑲᓇᐃᔭᕐᕕᖕᒥ ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᒪᓕᒐᖏᓐᓂᒃ. ᑳᕐ ᐅᖃᓚᐅᖅᑐᖅ 
ᑕᒪᕐᒥᒃ ᐊᑐᓕᕈᑕᐅᔪᖅ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎ ᑲᔪᓯᑦᑎᐊᓚᐅᖅᐳᖅ.     
 
ᒥᓂᔅᑕᐃᑦ ᐊᖏᓚᐅᖅᐳᑦ ᑎᑎᕋᖅᑕᐅᙵᖅᑐᒥᒃ ᐅᓂᒃᑳᖅᓯᒪᔪᒥᒃ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑐᓂᒃ 
ᖃᓄᐃᙱᑦᑎᐊᕐᓂᕐᒧᓪᓗ ᐊᖏᖃᑎᒌᒃᑐᓂᒃ, ᐅᑯᓂᖓ ᐊᖏᕈᑕᐅᔪᓂᒃ ᓇᓗᓇᐃᖅᓯᓪᓗᑎᒃ: 
1. ᓇᓗᓇᐃᖅᓰᓐᓇᖅᐸᒡᓗᑎᒃ ᐱᓕᕆᐊᒃᓴᕆᔭᐅᔪᓂᒃ ᐊᐅᓚᑦᑎᔾᔪᑎᓂᒃ ᐊᖏᖃᑎᒌᖕᓂᕐᒧᑦ, ᐅᑯᓂᖓᓗ  

ᒪᓕᒐᒃᓴᓕᐊᓂᒃ ᐊᔾᔨᒌᒡᔫᒥᑎᑦᑎᓂᖅ, ᒪᓕᒐᖅᑎᒍᑦ ᐊᒻᒪ ᐊᑐᐊᒐᓕᕆᔾᔪᑎᓂᒃ ᑭᒡᒐᖅᑐᐃᕕᐅᔪᓕᒫᓂᑦ;  
2. ᐊᑲᐅᔭᕌᖓᑦ, ᐱᓇᔪᖃᑦᑕᕐᓂᐊᖅᐳᑦ ᑕᒪᕐᒥᒃ ᐃᓕᓴᕆᔭᐅᖁᓪᓗᒋᑦ ᒪᓕᒃᑕᐅᒋᐊᓕᖕᓂᒃ ᑐᓗᖅᑕᕈᑕᐅᕙᒃᑐᑦ 

ᐲᖅᑕᐅᖁᓪᓗᒋᑦ ᑭᒡᒐᖅᑐᐃᕕᐅᖃᑎᒌᑦ ᐊᐅᓚᔾᔪᑎᖏᓐᓄᑦ ᒪᓕᒃᑕᐅᔭᕆᐊᖃᖅᐸᒃᑐᑦ ᓈᒻᒪᒋᔭᐅᑐᐊᖅᐸᑕ 
ᑭᒡᒐᖅᑐᐃᕕᖏᑕ ᐱᔭᕆᐊᓕᖏᓐᓄᑦ. 

3. ᐱᓕᕆᐊᖑᔪᓐᓇᖅᑐᑦ ᒪᓕᒃᖢᒋᑦ, ᐃᓱᒪᒋᔭᖃᕐᓗᓂ ᑭᒡᒐᖅᑐᐃᕕᐅᖃᑎᒌᙱᑦᑐᑦ ᐊᔾᔨᒌᒡᔫᒥᑎᑕᐅᓂᖏᑦ 
ᑐᙵᕕᒋᔭᐅᓪᓗᑎᒃ ᐊᑐᐊᒐᖅ ᒪᓕᒃᖢᒍ, ᒪᓕᒐᕐᓂᒃ ᐊᒻᒪ ᒪᓕᒐᒃᓴᓂᒃ ᐱᕙᒌᔭᕐᓂᕐᒧᑦ ᑐᒃᓯᕋᕐᓂᕐᒧᓪᓗ; ᐊᒻᒪᓗ 

4. ᐊᐅᓚᑦᑎᓗᑎᒃ ᐊᒻᒪ ᑐᓴᖅᑎᑦᑎᖃᑦᑕᐅᑎᓗᑎᒃ ᐊᖏᖃᑎᒌᖕᓂᖏᓐᓂᒃ ᐊᒻᒪ ᑕᒪᕐᒥᒃ ᐃᓕᓴᕆᔭᐅᑎᑕᐅᕙᒡᓗᑎᒃ, 
ᐃᓱᒫᓘᑕᐅᔪᑦ ᐊᒃᓱᕈᕐᓇᖅᑐᓪᓗ 

 
ᓄᓇᕐᔪᐊᕐᒥ ᐃᖅᑲᓇᐃᔭᖅᑐᓕᕆᔨᑦ 
 
ᒪᓕᒐᓕᐅᖅᑎ ᐹᑎ ᕼᐊᔾᑐ (ᒐᕙᒪᑐᖃᒃᑯᑦ) ᐅᑯᓂᖓ ᐅᖃᐅᓯᐅᓚᐅᖅᑐᓂᒃ ᑎᑎᕋᖅᓯᒪᔪᓂᒃ  
ᓄᑖᙳᕆᐊᖅᑎᑦᑎᓚᐅᖅᐳᖅ: 
• ᐊᖏᖅᑕᐅᓂᖓᑕ ᖃᓄᐃᓕᖓᓂᖓ ᓄᓇᕐᔪᐊᕐᒥ ᐃᖅᑲᓇᐃᔭᖅᑐᓕᕆᔨᑦ ᑲᑐᔾᔨᖃᑎᒌᑦ ᐊᖏᖃᑎᒌᒍᑎᖓ 

ᒥᓂᔅᑕᓄᑦ ᐊᖏᕈᑕᐅᓚᐅᖅᑐᖅ;  
• ᖃᓄᖅ ᑲᓇᑕ ᐸᕐᓇᐃᓯᒪᕙ ᑲᑎᒪᑎᑦᑎᓂᐊᖅᑎᓪᓗᒋᑦ G7 2018-ᒥᑦ; ᐊᒻᒪ 
• ᐋᔩᖃᑎᒌᖕᓂᖅ ᐃᖅᑲᓇᐃᔭᖅᑎᓄᑦ ᐋᖅᑭᒃᓯᒪᔾᔪᑕᐅᔪᓂᑦ ᑕᐅᖅᓰᖃᑎᒌᖕᓂᕐᒧᑦ ᐊᖏᖃᑎᒌᒍᑎᓂ.  
 
ᑲᓇᑕᒥ ᐊᖏᖃᑎᒌᓚᐅᖅᐳᑦ ᓄᓇᕐᔪᐊᕐᒥ ᐃᖅᑲᓇᐃᔭᖅᑐᓕᕆᔨᑦ ᑲᑐᔾᔨᖃᑎᒌᑦ ᐊᖏᖃᑎᒌᒍᑎᖓᓂ 98 
ᐋᖅᑭᒃᓱᐃᔪᓐᓇᖅᑎᑦᑎᓪᓗᑎᒃ ᐊᒻᒪ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᒥ ᔫᓂ 2017-ᒥ, ᔫᓂ 2018−ᒥ ᐊᑐᓕᓛᖅᑐᒧᑦ. 
8−ᒋᔭᐅᓚᐅᖅᐳᖅ ᑭᖑᓪᓕᖅᐹᖑᓪᓗᓂᓗ ᓄᓇᕐᔪᐊᕐᒥ ᐃᖅᑲᓇᐃᔭᖅᑐᓕᕆᔨᑦ ᑲᑐᔾᔨᖃᑎᒌᑦ 
ᐊᖏᖃᑎᒌᒍᑎᓪᓗᐊᑕᖓᓂᒃ ᑲᓇᑕᒥ ᐊᑐᓕᖅᑎᑕᐅᓪᓗᓂ.  ᑭᖑᓪᓕᕐᒥ ᑲᒪᒋᔭᐅᓪᓗᐊᑕᕐᓂᐊᖅᑐᑦ ᐊᖏᖃᑎᒌᒍᑎ 81 
ᐃᖅᑲᓇᐃᔭᖅᑎᓂᒃ ᖃᐅᔨᓴᕐᓂᕐᒧᑦ ᐊᒻᒪ ᒪᓕᒋᐊᓖᑦ 29  ᑎᓕᐅᖅᑕᐅᓪᓗᑎᒃ ᐃᖅᑲᓇᐃᔭᖁᔭᐅᕙᒃᑐᑦ.   
 
ᑲᓇᑕᒥ ᐊᐅᓚᑦᑎᓚᐅᖅᐳᑦ G7 ᐃᖅᑲᓇᐃᔭᕐᓂᕐᒧᑦ ᐊᒻᒪ ᓄᑖᓂᒃ ᓴᖅᑭᑕᐅᔪᓂᒃ ᒥᓂᔅᑕᐅᖃᑎᒌᑦ ᑲᑎᒪᖃᑎᖃᖅᑐᓂᑦ 
ᒥᓂᔅᑕ ᐸᐃᓐᔅ−ᒥᑦ ᐳᕆᑎᔅ ᑲᓚᒻᐱᐊᒥᐅᑦ ᒫᔾᔨᐅᑉ ᓄᙳᐊᓂ ᒪᑐᓕᐊᒥᑦ.   
 
ᒥᓂᔅᑕ ᕼᐊᔾᑐ ᓄᑖᙳᕆᐊᖅᑎᑦᑎᓚᐅᖅᐳ ᓴᖅᑭᑎᑕᐅᔪᒥᑦ ᑕᐅᖅᓰᖃᑎᒌᖕᓂᕐᒧᑦ ᐋᔩᖃᑎᒌᒍᑕᐅᓂᐊᖅᑐᓂᒃ 
ᓇᑭᕈᓘᔭᖅ ᓄᓇᕐᔪᐊᒥ ᐱᓕᕆᖃᑎᖃᕐᓗᑎᒃ. ᒥᓂᔅᑕᐃᑦ ᐅᖃᐅᓯᖃᓚᐅᖅᐳᑦ ᐃᓕᓴᕆᔭᐅᔭᕆᐊᖃᓪᓚᕆᖕᓂᖓᓂᒃ 
ᑕᐅᖅᓰᖃᑎᒌᖕᓂᕐᒧᑦ ᐊᖏᖃᑎᒌᒍᑎᑦ ᐃᑲᔫᑕᐅᔭᕆᐊᖃᕐᓂᖏᑦ ᑲᑐᔾᔨᖃᑎᒌᑦ ᐊᒡᒍᖅᓯᒪᔪᓕᒫᓂᑦ, ᐊᒻᒪᓗ 
ᓄᓇᕐᔪᐊᓕᒫᒥ ᐱᓕᕆᖃᑎᒌᖕᓂᖅ ᐱᔾᔪᑎᒋᓪᓗᒍ, ᑮᓇᐅᔭᓕᐅᕋᓱᖕᓂᕐᒧᑦ ᐱᕈᖅᐸᓪᓕᐊᓂᖅ ᐊᔾᔨᒌᒃᑎᑦᑎᓪᓗᐊᖅᐳᑦ. 
ᐅᓄᖅᓯᒋᐊᖅᓯᒪᒋᕗᑦ ᑭᒃᑯᑐᐃᓐᓇᑦ ᐃᓱᒪᒋᔭᖃᖅᑐᑦ ᑕᐅᖅᓰᖃᑎᒌᖕᓂᕐᒧᑦ ᐊᖏᖃᑎᒌᖕᓂᕐᒥᒃ ᑕᒪᐃᓐᓂᒃ. 

ᑕᐅᖅᓰᖃᑎᒌᖕᓂᕐᒧᑦ ᐊᖏᖃᑎᒌᒍᑎ ᐃᓱᓕᑉᐸᓪᓕᐊᑎᑕᐅᑐᐃᓐᓇᕆᐊᖃᓕᖅᑎᓪᓗᒍ ᒐᕙᒪᑐᖃᒃᑯᓐᓂ, 
ᐃᖅᑲᓇᐃᔭᖅᑎᓄᑦ ᒪᓕᒐᓕᐊᖑᔪᑦ ᑲᒪᒋᔭᒃᓴᕆᔭᐅᔪᑦ ᓱᓕ ᐱᑕᖃᖅᐳᑦ ᐅᑭᐅᖅᑕᖅᑐᒥ/ᑲᓇᑕᒥ ᐊᕕᒃᑐᖅᓯᒪᔪᓂ, 
ᐅᖃᖃᑎᒌᒍᑕᐅᖏᓐᓇᕆᐊᖃᖅᖢᓂ ᐊᐅᓚᑕᐅᓗᓂᓗ. 
 
ᐃᖅᑲᓇᐃᔭᕐᕕᖕᒥ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᖅ: ᖁᐊᖅᓵᕐᓇᖅᑐᒃᑰᓚᐅᕐᓗᓂ ᐊᒃᓱᕈᕐᓇᖅᑐᖅᓯᐅᕈᑎᖃᓕᖅᑐᖅ 
 
ᐅᖃᐅᓯᐅᓕᓚᐅᖅᐳᖅ ᑲᑎᒫᓪᓚᓚᐅᖅᖢᑎᒃ ᐳᕆᓐᔅ ᔪᐊᔾᒥᑦ ᓯᑎᐱᕆ 2016-ᖑᑎᓪᓗᒍ, ᒥᓂᔅᑕᐃᑦ ᐊᖏᕈᑎᖃᖅᖢᑎᒃ 
ᐱᓕᕆᖃᑎᒌᒋᐊᖃᓪᓚᕆᖕᓂᖏᓐᓂᒃ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᖅ ᐱᔾᔪᑎᒋᓗᒍ ᐃᖅᑲᓇᐃᔭᕐᕕᖕᒥ, ᐅᓇᓗ 
ᖁᐊᖅᓵᕐᓇᖅᑐᒃᑰᓚᐅᖅᖢᑎᒃ ᐊᒃᓱᕈᕐᓇᖅᑐᖅᓯᐅᕈᑎᖃᓕᖃᑦᑕᖅᑐᑦ. ᐊᖏᖃᑎᒌᓚᐅᕆᕗᑦ ᐱᓕᕆᖃᑎᒌᒍᒪᓪᓗᑎᒃ 
ᓈᒻᒪᙱᓕᐅᕈᑎᖃᙱᓐᓂᖅᓴᐅᓕᖁᓪᓗᒋᑦ ᐊᒻᒪ ᐃᖅᑲᓇᐃᔭᖅᑏᑦ ᐃᑲᔪᖅᑎᒃᓴᖅᓯᐅᖃᑦᑕᖁᓗᒋᑦ, ᕿᓂᖅᐸᒡᓗᑎᒃ 
ᐃᑲᔪᖅᑐᐃᕙᒃᑐᑦ ᐱᐅᓯᒋᐊᒃᑲᓐᓂᖁᓪᓗᒋᑦ, ᐊᒻᒪ ᑐᓴᖅᑎᑦᑎᖃᑦᑕᐅᑎᕙᒡᓗᑎᒃ. 
 
ᒪᓕᒐᓕᐅᖅᑎ ᔩᓂ ᐃᕼᐊᓗᐊᒃ (ᓄᓇᕗᑦ) ᐃᓚᓕᐅᔾᔨᓯᒪᔪᒥᑦ ᐊᒻᒪ ᐃᓗᐃᑦᑐᒥᑦ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕐᒧᑦ 
ᐱᓕᕆᖁᔨᓚᐅᖅᐳᖅ, ᐅᖃᖅᖢᓂ ᐅᑐᐱᕆ 2015-ᒥ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᒐᕙᒪᖏᑦ ᓇᓗᓇᐃᖅᓯᓚᐅᕐᒪᑕ 
ᑭᒃᑯᑐᐃᓐᓇᓄᑦ ᑐᐊᕕᕐᓇᖅᑐᖃᓕᕐᓂᖓᓂᒃ ᐃᓅᓯᕐᒥᓂᒃ ᑭᐱᓯᖃᑦᑕᖅᑐᑦ ᐅᓄᓗᐊᓕᕐᓂᖏᓐᓄᑦ. ᓄᓇᕗᒻᒧᑦ, 
ᐱᐅᓯᒋᐊᖅᑎᑦᑎᓂᖅ ᐃᓱᒪᓕᕆᔨᓂᒃ ᐊᒃᑐᐊᓂᖃᑦᑎᐊᖅᐳᖅ ᐃᓱᒪᒋᔪᓐᓇᐃᖃᑎᒌᒃᐸᓪᓕᐊᓂᕐᒧᑦ ᐃᓄᖕᓄᑦ ᑭᖑᕚᖏᑕ 
ᖁᐊᖅᓵᕐᓇᖅᑐᒃᑰᕈᑎᒋᓯᒪᔭᖏᑦ ᐅᖃᐅᓯᐅᓗᑎᒃ, ᐅᖃᐅᓯᕐᒥᓂᒃ ᐃᓕᖅᑯᓯᕐᒥᓂᒃ ᐊᓯᐅᔨᓯᒪᔪᑦ, ᐊᒻᒪ ᐊᒃᑐᖅᑕᐅᓯᒪᔪᑦ 
ᐃᒡᓗᑭᒃᓴᕐᓂᕐᒧᑦ ᐊᒻᒪ ᓂᕿᒃᓴᖃᑦᑎᐊᖃᑦᑕᙱᓐᓂᕐᒧᑦ.   
 
ᑭᒡᒐᖅᑐᐃᕕᐅᔪᓕᒫᑦ ᐊᖏᖃᑎᒌᓚᐅᖅᐳᑦ ᐃᒪᓐᓇ, ᐊᔾᔨᒌᒥᒃ ᐅᖃᐅᓯᕐᒥᒃ ᓇᓂᓯᔪᓐᓇᙱᒃᑲᓗᐊᖅᑎᓪᓗᒋᑦ 
ᒪᓕᒐᒃᓴᓕᐊᒧᑦ ᐊᔾᔨᒌᙱᓐᓂᖏᓐᓄᑦ ᐱᔾᔪᑎᖏᑦ ᑭᒡᒐᖅᑐᐃᕕᐅᖃᑎᒌᓂᑦ, ᐱᓕᕆᖃᑎᒌᒃᑎᑦᑏᓐᓇᕈᓐᓇᖅᐳᑦ ᑕᒪᓐᓇ 
ᓯᕗᒻᒧᐊᒃᐸᓪᓕᐊᖏᓐᓇᖁᓪᓗᒍ. 
 
ᒥᓂᔅᑕᐃᑦ ᐊᖏᖃᑎᒌᓚᐅᖅᐳᑦ ᑲᓇᑕᒥ ᑲᑐᔾᔨᖃᑎᒌᑦ ᐊᐅᓚᑦᑎᔨᐅᔪᑦ ᐃᖅᑲᓇᐃᔭᖅᑎᑦ ᒪᓕᒐᖏᓐᓂᒃ ᖃᓄᖅᑑᕈᑎᒃᓴᑦ 
ᐃᖅᑲᓇᐃᔭᖅᑎᑦ ᐊᑐᐊᒐᓕᕆᓂᕐᒧᑦ ᑲᑎᒪᔨᕋᓛᑦ, ᐱᓕᕆᖃᑎᖃᕐᓗᑎᒃ ᐱᓕᕆᖃᑕᐅᔪᓂᒃ ᓲᕐᓗ ᑲᓇᑕᒥ 
ᑐᑦᑕᕐᕕᒋᔭᐅᔪᑦ ᐃᖅᑲᓇᐃᔭᕐᕕᖕᒥ ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ, ᐃᓱᒪᓕᕆᓂᕐᒧᑦ ᑲᑎᒪᔨᑦ 
ᑲᓇᑕᒥ, ᑐᑦᑕᕐᕕᒋᔭᐅᔪᑦ ᐅᐃᕆᓯᒪᔪᓄᑦ ᐊᒻᒪ ᐃᓱᒪᒃᑯᑦ ᐊᔪᕈᑎᓕᖕᓄᑦ, ᐊᔾᔨᒌᙱᑦᑐᓂᓪᓗ ᐃᖅᑲᓇᐃᔭᖅᑎᓄᑦ 
ᐃᑲᔫᓯᐊᖅᑐᓕᕆᔨᑦ ᑲᑎᒪᔨᖏᓐᓂᒃ, ᖃᐅᔨᓴᕐᓗᑎᒃ ᑭᖑᓪᓕᕐᒥ ᐱᓕᕆᐊᖑᓂᐊᖅᑐᓂᒃ.  
 
ᐃᖅᑲᓇᐃᔭᕐᕕᖕᒥ ᓱᕐᕋᒃᓯᒪᓂᖅ  
 
ᒥᓂᔅᑕᐅᑉ ᑐᒡᓕᐊ ᔨᐊᕝ ᐹᕐ (ᐃᐅᓪᐴᑕ) ᑕᑯᒃᓴᐅᑎᑦᑎᓚᐅᖅᐳᖅ ᐅᓂᒃᑳᕆᓯᓐᓈ ᒪᕐᕉᖕᓂᒃ ᑲᓇᑕᒥ ᑲᑐᔾᔨᖃᑎᒌᑦ 
ᐊᐅᓚᑦᑎᔨᐅᔪᑦ ᐃᖅᑲᓇᐃᔭᖅᑎᑦ ᒪᓕᒐᖏᓐᓂᒃ ᑲᑎᒪᔨᕋᓛᓂᒃ ᑭᒡᒐᖅᑐᐃᓪᓗᓂ.   
 
ᒪᓕᒐᓕᐅᖅᑎ ᔩᓂ ᐃᕼᐊᓗᐊᒃ (ᓄᓇᕗᑦ) ᐅᖃᓚᐅᖅᐳᖅ ᐃᓱᓕᕝᕕᒃᓴᖃᖅᑎᑕᐅᓂᖓᓄᑦ ᐅᑭᐅᖅᑕᖅᑐᒥ 
ᐊᕕᒃᑐᖅᓯᒪᔪᑦ ᓂᕈᐊᖅᑐᓕᕆᓃᑦ ᐊᒻᒪ ᓄᑖᒥᒃ ᒐᕙᒪᖃᓕᕈᑎᒃ ᑭᒃᑯᑐᐃᓐᓇᓂᒃ ᑲᑎᒪᑎᑦᑎᕙᒃᑐᑦ, ᓄᓇᕗᒻᒥ 
ᐅᓄᖅᑐᓂᒃ ᑭᒃᑯᑐᐃᓐᓇᓂᒃ ᑲᑎᒪᑎᑦᑎᓕᕋᔭᖅᐳᑦ ᐊᕐᕋᒍᓂ ᑎᓴᒪᓂᒃ ᐊᑐᕐᓂᐊᖅᑐᓂᒃ, ᐊᒻᒪ ᐋᖅᑭᑦᑎᐊᕋᔭᖅᖢᓂ 
ᐊᑐᐊᒐᓕᐅᓂᐊᓕᕈᑎᒃ ᑲᑎᒪᑎᑦᑎᑲᑕᓚᐅᕐᓗᑎᒃ. ᒫᓐᓇᓕ, ᒥᓂᔅᑕ ᐅᖃᕈᓐᓇᖅᐳᖅ ᐊᐅᓚᑕᐅᑦᑎᐊᖅᑐᒥᑦ 
ᑭᒡᒐᖅᑐᐃᕕᐅᖃᑎᒌᓂᑦ ᐊᑲᐅᓂᖅᐹᖑᕗᖅ ᐊᒻᒪ ᐃᑲᔪᖅᑐᖅᑕᐅᔪᓐᓇᖅᖢᑎᒃ ᐊᖏᖃᑎᒌᖕᓂᕐᒧᑦ, ᒪᓕᒃᑕᐅᓗᓂ 
ᓈᒻᒪᒐᔭᕐᓂᖓ ᐊᒻᒪ ᐊᑐᕐᓂᖃᕈᓐᓇᑦᑎᐊᕐᓂᖓ. 
 
ᒥᓂᔅᑕᐃᑦ ᐱᐊᓂᒍᑎᖃᓚᐅᖅᐳᑦ ᓇᓗᓇᐃᖅᓯᓪᓗᑎᒃ ᐃᓱᒪᒋᔭᖃᕐᓂᖏᓐᓂᒃ ᐱᓕᕆᖃᑎᒌᒍᒪᓪᓗᑎᒃ, ᐊᒻᒪ 
ᐃᖅᑲᓇᐃᔭᖅᑎᖏᓐᓂᒃ ᐱᔭᒃᓴᖅᑖᖅᑎᑦᑎᓗᑎᒃ ᐅᖃᖃᑎᒌᙱᓐᓇᖁᓪᓗᒋᑦ ᐱᓕᕆᖃᑎᒌᖁᓪᓗᒋᑦ ᐃᖅᑲᓇᐃᔭᕐᕕᖕᒥᓂ 
ᓱᓐᓂᐅᒪᕙᒃᑐᑦ ᑲᒪᒋᔭᐅᖁᓪᓗᒋᑦ, ᐅᑯᐊᓗ ᐋᖓᔮᕐᓇᖅᑐᖅᑐᖃᑦᑕᖅᑐᑦ ᐃᖅᑲᓇᐃᔭᕐᕕᖕᒥᓂ.    ᒥᓂᔅᑕᐃᑦ 
ᑎᓕᐅᕆᓚᐅᖅᐳ ᑖᓐᓇ ᐱᓕᕆᐊᖑᓂᐊᖅᑐᖅ ᐱᔾᔪᑎᖃᕐᓂᖅᓴᐅᖁᓪᓗᒍ ᖃᓄᐃᑦᑐᓂᒃ ᐊᑐᕈᓐᓇᖅᑐᓂᒃ 
ᑐᓂᔭᐅᓇᔭᕐᒪᖔᑦ ᐃᖅᑲᓇᐃᔭᖅᑏᑦ ᐊᒻᒪ ᐃᖅᑲᓇᐃᔭᕐᕕᐅᔪᑦ, ᐱᖃᓯᐅᔾᔨᑐᐃᓐᓇᕆᐊᖃᖅᖢᑎᒃ ᐊᐱᖅᑯᑎᒃᓴᓂᒃ 
ᐋᖅᑭᒃᑕᐅᓯᒪᔪᑦ ᐱᓪᓗᒋᑦ.  
 
ᒥᓂᔅᑕᐃᑦ ᑎᓕᐅᕆᓚᐅᖅᐳᑦ ᐃᖅᑲᓇᐃᔭᖅᑎᖏᑦ ᕿᓃᓐᓇᖁᓪᓗᒋᑦ ᖃᐅᔨᓴᕐᓗᑎᒃ 

ᐊᖏᖃᑎᒌᒍᑕᐅᑐᐃᓐᓇᕆᐊᓕᖕᓂᒃ, ᐊᒻᒪ ᓇᓗᓇᐃᖅᓯᓗᑎᒃ ᐊᑦᑕᑕᕐᕕᐅᑐᐃᓐᓇᕆᐊᓕᖕᓂᒃ ᐱᓕᕆᐊᖑᕙᓪᓕᐊᔪᓂᑦ 
ᐃᓱᒪᒃᑯᑦ ᐊᑲᐅᙱᓕᐅᕈᑎᓕᑦ ᐱᔾᔪᑎᒋᓪᓗᒋᑦ ᐊᒻᒪ ᐱᓕᕆᐊᖑᓇᓱᒃᑐᑦ ᐃᑲᔪᖅᑕᐅᓵᓕᖃᑦᑕᖁᓪᓗᒋᑦ. 
 
ᐊᔾᔨᒌᙱᑦᑐᑦ ᐊᒻᒪ ᐃᖅᑲᓇᐃᔭᖅᑎᑦᑎᓂᖅ (ᐱᔾᔪᑕᐅᓪᓗᐊᑕᖅᑐᑦ ᓄᓇᖃᖅᑳᖅᓯᒪᔪᑦ ᐅᔾᔨᕈᓱᒃᑲᓐᓂᖁᓪᓗᒋᑦ 
ᐱᔪᓐᓇᐅᑎᖏᓐᓂᒃ)  
 
ᒥᓂᔅᑕᐅᑉ ᑐᒡᓕᐊ ᐅᐃᓕᐊᒻ ᒪᑲᐃ (ᓄᓇᕗᑦ) ᐊᒻᒪ ᒥᓂᔅᑕᐅᑉ ᑐᒡᓕᐊ ᒪᐃᑯᓪ ᑳᕐ (ᓴᔅᑳᑦᑐᐊᓐ) ᐅᓂᒃᑳᕆᐊᖅᑐᓚᐅᖅᐳᑦ 
ᐃᖅᑲᓇᐃᔭᖅᑎᑦ ᒥᓂᔅᑕᖏᓐᓂᒃ’ ᓄᓇᖃᖅᑳᖅᓯᒪᔪᓂᒃ ᐃᓚᐅᑎᑦᑎᓂᕐᒥᒃ. ᐅᓂᒃᑳᖅᑎᓪᓗᒋᑦ ᐅᑯᓂᖓ 
ᓇᓗᓇᐃᖅᓯᑦᑎᐊᓚᐅᖅᐳᑦ: ᐱᒻᒪᕆᐅᓂᖓᓂᒃ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᐱᓕᕆᖃᑎᒌᑦᑎᐊᕐᓗᑎᒃ ᐊᒻᒪ 
ᐊᔾᔨᒌᙱᕈᓘᔭᖅᑐᑦ ᑲᑐᔾᔨᖃᑎᒌᑦ; ᒥᓂᔅᑕᐃᑦ ᐱᓕᕆᖃᑎᖃᖃᑦᑕᓪᓗᐊᖅᐳᑦ ᐊᒻᒪ ᑐᓴᕋᓱᒃᐸᒡᓗᑎᒃ ᓄᓇᖃᖅᑳᖅᓯᒪᔪᑦ 
ᓄᓇᓕᖏᓐᓂᒃ ᐊᓯᖏᓐᓂᒡᓗ ᐱᓕᕆᕝᕕᖕᓂ ᓱᓕᔪᒥ ᐃᓱᒪᒋᔪᓐᓇᐃᖃᑎᒌᖕᓂᕐᒧᑦ ᑭᒡᓕᓯᓂᐊᖅᑎᑦ ᐃᖅᑲᓇᐃᔭᕐᓂᕐᒧᑦ 
ᐊᒃᑐᐊᓂᓖᑦ ᐱᒋᐊᖅᑎᑦᑎᖁᔨᓂᖏᑦ ᓴᖅᑭᑎᑕᐅᖁᓪᓗᒋᑦ ᐊᒻᒪ ᐃᓚᐅᑦᑎᐊᕐᓂᖅᓴᐅᓕᕐᓗᑎᒃ, ᐱᔪᒃᓯᓗᑎᒃ 
ᐱᓯᒪᐃᓐᓇᕐᓗᒋᓪᓗ ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔭᖅᑏᑦ; ᐊᒻᒪᓗ ᐃᓗᐃᑦᑑᒥᒃ ᐅᖃᖃᑎᒌᒍᑕᐅᔪᒥᓪᓗ ᐊᑐᐊᒐᕐᓂᒃ 
ᐊᒻᒪ ᐱᓕᕆᐊᖑᓂᐊᖅᑐᓂᒃ ᐃᓱᒪᒃᓴᖅᓯᐅᕈᑎᖃᓪᓗᐊᖅᐳᑦ ᐃᓚᓕᐅᔾᔨᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᐱᔭᕆᐊᓕᖏᓐᓂᒃ.    
 
ᒪᓕᒐᓕᐅᖅᑎ ᔩᓂ ᐃᕼᐊᓗᐊᒃ (ᓄᓇᕗᑦ) ᐅᓄᖅᓯᒋᐊᖁᔨᓚᐅᖅᐳᖅ ᓄᓇᖃᖅᑳᖅᓯᒪᔪᑦ ᓄᓇᓖᑦ ᐃᓚᐅᖃᑦᑕᖅᑐᑦ; 
ᐊᒻᒪᓗᑦᑕᐅᖅ, ᒥᓂᔅᑕ ᑐᒃᓯᕋᓚᐅᖅᐳᖅ ᑐᑭᓯᓇᕐᓂᖅᓴᓂᒃ ᑐᕌᒐᕆᔭᐅᔪᓂᒃ ᐊᒻᒪ ᒪᓕᒃᑕᐅᔭᕆᐊᓕᖕᓂᒃ 
ᐃᓱᓕᕝᕕᒃᓴᖃᖅᑎᑕᐅᔪᓄᑦ ᓴᖅᑭᑎᑕᐅᕙᒃᑐᓄᓪᓗ ᐱᓕᕆᐊᒃᓴᖏᓐᓄᑦ.   
 
ᒥᓂᔅᑕᐃᑦ ᑎᓕᐅᕆᓚᐅᖅᐳᑦ ᑲᓇᑕᒥ ᑲᑐᔾᔨᖃᑎᒌᑦ ᐊᐅᓚᑦᑎᔨᐅᔪᑦ ᐃᖅᑲᓇᐃᔭᖅᑎᑦ ᒪᓕᒐᖏᓐᓂᒃ ᐋᖅᑭᒃᓱᐃᖁᓪᓗᒋᑦ 
ᐱᓕᕆᐊᒃᓴᒥᒃ ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔭᖅᑏᑦ ᐱᓕᕆᐊᒃᓴᖏᓐᓂᒃ ᐱᔾᔪᑎᖃᓗᐊᖅᑐᓂᒃ, ᑐᑭᓯᐅᒪᓗᒋᓪᓗ 
ᐃᖅᑲᓇᐃᔮᒧᑦ ᐱᓕᕆᐊᖑᖃᑕᐅᔭᕆᐊᖃᓕᕋᔪᖕᓂᖏᓐᓂᒃ. ᐃᓱᒪᒃᓴᖅᓯᐅᕈᑕᐅᓂᐊᖅᐳᑦ ᒫᓐᓇ ᐱᓕᕆᐊᒃᓴᖏᑦ 
ᐱᓕᕆᐊᖑᓯᒪᓕᖅᑐᑦ ᒥᓂᔅᑕᓂᑦ ᐱᓕᕆᖃᑎᒌᓂᑦ ᐊᔾᔨᒌᙱᑦᑐᓂᑦ ᑭᒡᒐᖅᑐᐃᕕᐅᔪᓂᑦ, ᐱᕕᒃᓴᖃᓕᑐᐃᓐᓇᕆᐊᖃᕐᒪᑕ 
ᑲᑎᑎᑦᑎᓗᑎᒃ ᐱᓇᔪᒍᑕᐅᔪᓂᒃ ᐅᕝᕙᓘᓐᓃᑦ ᐃᓕᑦᑎᕝᕕᒋᓗᒋᑦ ᐊᑐᕈᒥᓇᕐᓂᖅᐹᑦ, ᓈᒻᒪᒋᔭᐅᒑᖓᑦ. 
 
ᐅᖃᐅᓯᕆᓗᒋᑦ ᐸᒡᕕᓴᖃᑦᑕᖅᑐᑦ ᐊᒻᒪ ᐋᓐᓂᖅᓯᕆᖃᑦᑕᖅᑐᑦ ᐱᓕᕆᑎᓪᓗᒋᑦ 
 
ᒪᓕᒐᓕᐅᖅᑎ ᐹᑎ ᕼᐊᔾᑐ (ᒐᕙᒪᑐᖃᒃᑯᑦ) ᐅᓂᒃᑳᕆᐊᖅᑐᓚᐅᖅᐳᖅ ᒐᕙᒪᑐᖃᒃᑯᑦ ᐱᓕᕆᐊᕆᓇᓱᒃᑕᖓᓂᒃ 
ᐸᒡᕕᓴᖃᑦᑕᖅᑐᑦ ᐊᒻᒪ ᐋᓐᓂᖅᓯᕆᖃᑦᑕᖅᑐᑦ ᐱᓕᕆᑎᓪᓗᒋᑦ ᐅᖃᐅᓯᕆᔪᒪᓪᓗᒋᑦ. ᒥᓂᔅᑕ ᓇᓗᓇᐃᖅᓯᓚᐅᖅᐳᖅ 
ᐊᕐᓇᓕᒫᑲᓴᑦ ᐸᒡᕕᓴᒃᑕᐅᖃᑦᑕᖅᓯᒪᕗᑦ ᐋᓐᓂᖅᓯᖅᑕᐅᖃᑦᑕᖅᓯᒪᓪᓗᑎᒡᓘ. 2014−ᒥ ᐋᖕᒐᔅ ᕇᑦ ᖃᐅᔨᓴᓚᐅᖅᑕᖓ 
ᒪᓕᒃᖢᒍ, 28 ᐳᓴᓐ ᑲᓇᑕᒥᐅᑦ ᐅᖃᓚᐅᖅᐳᑦ ᐱᔪᒪᙱᑎᓪᓗᒋᑦ ᓄᓕᐊᖃᑎᒋᔭᐅᔪᒪᖃᑦᑕᖅᓯᒪᕗᑦ, 
ᓄᓕᐊᕈᒥᒋᔭᐅᓪᓗᑎᒃ ᐅᕝᕙᓘᓐᓃᑦ ᓄᓕᐊᖃᑎᒋᔭᐅᔪᒪᓪᓗᑎᒃ ᐊᑭᓕᖅᑕᐅᓗᑎᒃ ᐅᖃᐅᔾᔭᐅᖃᑦᑕᖅᓯᒪᕗᑦ 
ᐊᑕᐅᓯᐊᙱᖦᖢᑎᒃ ᐃᖅᑲᓇᐃᔭᖅᑎᓪᓗᒋᑦ, ᐊᒻᒪᓗ 27 ᐳᓴᓐ ᐋᓐᓂᖅᑕᐅᖃᑦᑕᖅᓯᒪᓪᓗᑎᒃ,  ᐅᑯᐊᓗ 
ᖁᓄᔪᕐᓂᐊᖅᑕᐅᖃᑦᑕᖅᓯᒪᔪᑦ, ᑎᒡᓕᒡᕕᐅᓯᒪᔪᑦ ᐊᒻᒪᓗ ᑎᒥᒃᑯᑦ ᐋᓐᓂᖅᑕᐅᓯᒪᔪᑦ ᑕᐃᒪᐃᓕᐅᖅᑕᐅᔫᑉ 
ᐃᖅᑲᓇᐃᔭᕐᕕᒋᔭᖓᓂ.  
 
ᓄᑖᑦ ᐊᒻᒪ ᓴᖅᑭᑉᐸᓪᓕᐊᔪᑦ ᐃᖅᑲᓇᐃᔭᕐᕖᑦ  
 
ᒪᓕᒐᓕᐅᖅᑎ ᑭᐊᕕᓐ ᕕᓕᓐ (ᐋᓐᑎᐅᕆᐅ) ᓇᓗᓇᐃᔭᐃᓚᐅᖅᐳᖅ ᐊᓯᔾᔨᖅᑕᐅᔪᒥᑦ ᐃᖅᑲᓇᐃᔭᕐᕕᖕᒥ 
ᕿᒥᕈᔭᐅᕙᓪᓕᐊᔪᒥᑦ ᐊᒻᒪᓗᑦᑕᐅᖅ ᑐᑭᓯᑎᑦᑎᒋᐊᓚᐅᖅᖢᓂ ᐋᓐᑎᐅᕆᐅ ᒐᕙᒪᒃᑯᖏᑕ ᑭᐅᔾᔪᑎᖓᓂᒃ 
ᑭᖑᓪᓕᖅᐹᖅᓯᐅᑦ ᐅᓂᒃᑳᓕᐊᒧᑦ, ᐱᓗᐊᖅᑐᒥ ᓇᓗᓇᐃᖅᓯᓪᓗᑎᒃ ᐊᓯᔾᔨᖅᑕᐅᓵᓚᐅᖅᑐᓂᒃ ᐱᖁᔭᒃᓴᖅ 148-ᒥ 
ᐅᖃᐅᓯᐅᓚᐅᖅᑐᒥᑦ (ᐊᔾᔨᒌᒃᑎᑦᑎᓂᖅ ᐃᖅᑲᓇᐃᔭᕐᕕᖕᒥ, ᐃᖅᑲᓇᐃᔮᒃᓴᑦᑎᐊᕙᐅᓂᖅᓴᑦ ᐱᖁᔭᖓ, 2017) ᐊᓯᖏᓪᓗ 
ᐊᒃᑐᐊᓂᓖᑦ ᐱᓕᕆᐊᖑᑎᑕᐅᔪᑦ.  
 
ᐃᑲᔫᑕᐅᓂᐊᕋᓱᒋᔭᐅᒃᐸᑦ, ᐃᓱᒪᒃᓴᖅᓯᐅᕈᑕᐅᑐᐃᓐᓇᕆᐊᓖᑦ ᐱᓕᕆᐊᒃᓴᖅᑖᖅᑎᑕᐅᓗᑎᒃ ᑲᓇᑕᒥ ᑲᑐᔾᔨᖃᑎᒌᑦ 
ᐊᐅᓚᑦᑎᔨᐅᔪᑦ ᐃᖅᑲᓇᐃᔭᖅᑎᑦ ᒪᓕᒐᖏᓐᓂᒃ ᑲᑎᒪᔨᕋᓛᑦ ᖃᓄᖅᑑᕈᑎᒃᓴᓄᑦ ᐃᖅᑲᓇᐃᔭᖅᑎᑦ ᐊᑐᐊᒐᕐᒥ 
ᖃᐅᔨᓴᕐᓗᑎᒃ ᑲᓇᑕᒥ ᒐᕙᒪᓕᒫᑦ ᐊᔪᓕᖅᑎᑦᑎᑐᐃᓐᓇᕆᐊᖃᕐᓂᖏᑦ ᐊᔾᔨᒌᙱᓐᓂᖏᓐᓂᒃ ᑲᒪᒋᔭᐅᕙᒃᑐᑦ 
ᐃᓐᓇᖅᓯᐅᑎᒃᓴᑦ ᐊᒻᒪ ᓇᓪᓕᐅᒃᑯᒫᖅᑖᕈᑎᒃᓴᑦ ᐱᔾᔪᑎᒋᓪᓗᒋᑦ.  ᐃᖅᑲᓇᐃᔭᖅᑏᑦ ᑕᒪᑐᒥᖓ ᖃᐅᔨᓴᑐᐃᓐᓇᕆᐊᓖᑦ 
ᑭᖑᓪᓕᕐᒥ ᑲᓇᑕᒥ ᑲᑐᔾᔨᖃᑎᒌᑦ ᐊᐅᓚᑦᑎᔨᐅᔪᑦ ᐃᖅᑲᓇᐃᔭᖅᑎᑦ ᒪᓕᒐᖏᓐᓂᓐᓂ ᑲᑎᒪᔨᕋᓛᑦ ᐊᕐᕌᒍᑕᒫᖅᓯᐅᑎᒥᓂᒃ 

ᑲᑎᒪᓕᖅᐸᑕ ᒪᐃ 2018-ᒥ. 
 
 
 


